
Mădu a paw pru ai lam ndu shi yang Mădu Kărai bai lu la ai lam a kă-ang dăju dam 
lăda ai lit măgam hte dai ni na prat tengman lam hpe hkyawm măram ai lam 

Ahkyak mădung zaw 

Chyum laika a “sutdik” hta nga ai “lung tsin”gaw Hkrsitu hta Kărai Kăsang gaw măsha byin 
wa nna, măsha hpe nawku hkam ai hta nrē sha asak hta, măbyin măsa hta Kărai byin wa 

shăngun na mătu ngu ai hpaw hpyen ai lam rai nna, dai gaw Yērusalem măre nnan hpe ngut 
kre hpring tsup shăngun na Hkristu a hkumhkrang hpe gawgap lam a mătu rai nga ai. 

Dai ni shang ra na, anhtē a sak hkrang lam nga ra na Kărai seng ai lam hte sung htum ai seng 
ai gaiwang gaw kăja wa hta măsum lăngai Kărai a Kărai seng ai hte sum htum ai gaiwang 

chyu sha nrai,dai gaw ngut kre hpring tsup ai wēnyi hte Naumatic Hkristu a Kărai seng ai lam 
hte sunghtum ai lam gaiwang rai nga ai. 

Hkristu hta noi nga na mătu, Mădu hpe anhtē ni a shănu shăra hku la hpai ai lam hte anhtē ni 
hta Mădu hpe noi nga na ahkang jaw na mătu, anhtē hpe Mădu a shănu shăra hku la hpai na 

mătu gaw ninggam hte ninggam lai di let ngut kre hpring tsup ai măsum lăngai Kărai hte 
hkrang shaw hkrum ai, ningnan shăngai hkrum ai kamsham ai ni a ninggawn tawa seng ai 

gumhpawn lam a tengman lam hta sak hkrung lam rai nga ai. 

Yērusalem măre gaw Kărai rudi hte măsha rudi a lăngai sha rai nga ai măhkri shawn lam hku 
rau sha găyau ai lam, gumhpawn lam hte gawgap lam măhkri shawn lam rai nga ai. Shawng 

lawm ai yawng gaw bungpre ai asak, măbyin măsa hte măhkri shawn ai lam nga nna, 
gumhpawn da ai mărai hkum-sagu kăsha a num nnan rai nga ai. 

                                                                        Message One 

Kărai Kăsang yaw mătsing a jăhtum na bandung- 

Kărai Kăsang gaw măsha byin wa ai lam hta măsha gaw nawku hkam ai shăra hta nrai asak hta, 
măbyin măsa hta Kărai byin wa na nna, Yerusalem mărē ningnan hpe ngut krē hpring tsup shăngun 

ai Hkristu a hkumhkrang hpe gawgap na mătu rē ai lam 

Hti na chyum daw -Ehp 1:4-5, 5:26-27, Heb 2:10-11, 1Hte 5:23 

I. Chyum laika a “sut dek” hta nga ai “tsin” gaw Hkristu hta Kărai Kăsang gaw măsha byin wa na, 
măsha gaw nawku hkam ai shăra hta nrai ai sha, asak hta măbyin măsa hta Kărai byin wa na mătu 
ngu ai hpaw hpyan dan ai lam rai nna, dai gaw Yerusalem mărē ningnan hpe ngut krē hpring tsup 
shăngun na Hkristu a hkumhkrang hpe gawgap na mătu rai nga ai. 
A. Shăning ni law hkra na ai hpăng, Kărai Kăsang gaw anhtē hpe chyē shăngun ai lăngai sha rē ai lam 

gaw – Kărai Kăsang gaw măsha byin wa nna, măsha hpe nawku hkam ai shăra hta nrai, asak hta, 
măbyin măsa hta Kăra byin wa shăngun na mătu byin ai lam – rai nga ai. Ndai gaw ngai na shingdaw 
ndang ai lit lămang, ngai na shingdaw nlu ai găran kăchyan lam rai nga ai “The Practical Way to Live 
a Life according to the High Peak of the Divine Rēvelation in the Holy Scripturēs, p. 27”. 

B. Kărai Kăsang a htani htana yaw mătsing hta măsha hpe nawku hkam ai shăra kaw nrai asak hte măbyin 
măsa hta Mădu hte bung na mătu, tinang hkum nan hpe măsha hte lăngai sha byin na mătu, măsha hpe 
Mădu hte lăngai sha byin na mătu rai nna, dai zawn Mădu a dandawng ai lam hta, kăba ai lam hte dam 
lăda ai lam byin shăngun nna, Mădu a Kărai hte seng ai arawn alai yawng hpe shinggyim mai kăja lam 
ni hta dandawng shăngun na mătu rai nga ai- 1Tim 1:3-4, Ehp 3:9, 1:10. 

C. Kărai Kăsang gaw măsha hpe lak lai grau ai lădat hta – Mădu a hkrang nsam hta Mădu hte lăngai sha, 
Mădu hpe mătut măhkai na hte Mădu hpe hkap la lu na mătu wēnyi hte rau hpan da ai. Kărai Kăsang 
gaw shinggyim rusai hpe nhpan da ai, Mădu hte amyu bung ai shinggyim măsha hpe hpan tawn da ai- 
Nn 1:6, 2:7, Zhr 12:1. 

D. Kărai Kăsang gaw măsha byin wa ai lam hta tinang hkum nan a law la ai hkrang bung ni shăpraw ai 
lam hpe lu la na mătu hte dai zawn ningnan baw hpan hpe shăpraw na mătu rai nga ai- Yhn 1:1, 14, 
12:24. 
1. Ndai ningnan rē ai baw hpan hta Kărai amyu hpan mung nrai, măsha amyu hpan mung nrai nga ai- 

dai gaw Kărai- Măsha amyu hpan rai nga ai. 
2. “Nyē a lit lămang gaw Kărai Kăsang a yaw mătsing hte yaw shăda lam gaw tinang hkum nan hpe 

măsha byin shăngun nna, Mădu a hpan da hkrum ai ni rē ai anhtē hpe Kărai byin shăngun na mătu 
rai nna, dai zawn Mădu gaw “măsha byin wa shăngun ai lam hte anhtē gaw “Kărai byin wa shăngun 
ai lam” rē hpe nanhtē hpe danleng hkra mădun na mătu rai nga ai” (A Deeper Study of the Divine 
Dispensing, pp. 51-52). 
a. Anhtē gaw kăba dik ai Kărai Kăsang a shăngai ai hpe hkrum ga ai, dai măjaw anhtē gaw nawku 

hkam ai shăra hta nrai, asak hte măbyin măsa hta Kărai byin wa ga ai. Anhtē gaw anhtē a kăba 
dik ai ningshawng hpang ai wa hku nna, Kărai Kăsang hte mădang măren măsat hkrum let 
anhtē gaw Mădu a kăsha ni rai ga ai- Gal 4:6, Esa 63:16, 64:8, 66:12-13. 

b. Mădu gaw Kărai- Măsha byin wa ai, rai yang she măsha gaw Măsha – Kărai byin wa mai ai. 
Jăhtum hta Mădu hte anhtē gaw bung ai shăra mădang, bung ai amyu hpan, bung ai mădang 
hta nga nga ai. 

E. Ningshawng hpung woi ai ni kaw lăngai rē nga ai Etenisayet gaw Hkristu hte seng nna “Mădu, măsha 
byin wa ai lam gaw anhtē, Kărai byin shăngun na mătu rai nga ai” ngu nna mung, “Mungga gaw 
hkumshan byin hta Mădu a Wēnyi hpe shawng lawm mătut mănoi nga ai anhtē gaw Kărai byin shăngun 
ai lam hkam na mătu rai nga ai” ngu nna, mung tsun wu ai.  

II. Htani htana rai nga ai măsum lăngai Kărai a Mădu, măsha byin wa ai lam hta mau hpa rai htum, 
lak lai htum, sunghtum htum, yawng măyawng lawm ai hkrang nsam gălai ai lam ni gaw Mădu a 
htani htana yaw mătsing ngut krē hpring tsup na mătu măsha hta Kărai Kăsang a shămu shămawt 
ai lam rai nga ai- Yhn 1:14, 29, 3:14, 12:24, Ksa 13:33, 1Pet 1:3, 1Kor 15:45b, Ksa 2:36. 5:31, Heb 
4:4, 9:15, 7:22, 8:2. 



A. Ndai hkrang nsam gălai ai lam gaw măbyin ni rai nna, dai hta măsum lăngai Kărai gaw Kărai – Măsha 
lăngai byin wa ai lam, Kărai rudi hpe Măsha rudi kăta de la sa wa ya ai lam hte law la ai Kărai – Măsha 
ni hpe law htam hkra hkrang bung ni gălaw shăpraw lam a mătu hkrang gawm hku Kărai rudi hte 
măsha rudi hpe găyau gumhpawn ya ai lam hpe lai di ai măbyin ni rē ai. Mădu gaw măsum lăngai 
Kărai a hkum dandawng ai lam byin wa nna, Kărai Kăsang hpe măsha hpang la sa wa nna, Kărai 
Kăsang hpe mătut măhkai mai ai, ahtawk hkra mai ai, hkap la mai ai, hkrum kădup hkam sha mai ai, 
du shang lu mai ai, kăbu găra mai ai byin shăngun ai- Yhn 1:14, 12:24, Kol 2:9. 

B. Kărai Kăsang gaw ndai hkrang nsam gălai ai lam hpe Hos 11:4 hta “măsha hpe dun ga ai sumri ngu 
ai, tsaw ra ai sumri hte, ngai shanhtē hpe dun nngai” ngu nna, tsun da wu ai. Măsha hpe dun chyē nga 
ai sumri ni hte tsaw ra sumri ni mărang e ngu ai ga shingkyang hta Kărang Kăsang gaw Mădu a Kărai 
hte seng ai tsaw ra myit hta Kărai rudi mădang hta nrai sha, măsha rudi mădang hta anhtē hpe tsawra 
ai hpe shingdaw ai. Kărai Kăsang a tsawra myit gaw Kărai seng ai rai timung, dai gaw măsha hpe dun 
chyē ai sumri ni hta, dai gaw Hkristu a shinggyim rudi kaw anhtē hpang du wa ai. 
1. Kărai Kăsang gaw anhtē hpe dun chyē ai sumri ni (hkrang nsam gălai ai lam ni, măbyin ni) hta 

Hkristu a shinggyim hkum hkam la lam, shinggyim asak hkrung lam, wudang hta si hkam ai lam, 
hkrungrawt ai lam hte sumsing de lung mat ai lam ni lawm nga ai. Shinggyim rudi hta Hkristu a 
ndai mădang ni mărang ē, Kărai Kăsang a tsawra myit gaw Mădu a hkyehkrang la lam hta anhtē 
hpang du wa ai- Yer 31:3, Yhn 3:14, 16, 6:44, 12:32, Rom 5:5,8, 1Yhn 4:8-10, 16, 19. 

2. Hkristu kaw na gang let Kărai Kăsang a găloi mung grin ai tsawra myit, Mădu a ngălai shai ai, 
zing kăup ai tsawra myit gaw anhtē hpang mătut mănoi ai lam hta awng dang kăup ai lam nga na 
nrai. Kărai Kăsang a ngălai shai ai tsawra gaw, awng dang kăup ai lam hta dai gaw Hkristu hta, 
Hkristu hte rau, Hkristu a mărang e rē ai tsawra myit a măjaw rai nga ai. 

3. Anhtē a hkrat sum ai lam ni hte shut shai lam ni hpe n-gawn ai sha, Kărai Kăsang a tsawra myit 
gaw găloi mung dang lu ai lam nga ai. Tsawra myit gaw yawng măyawng hpe hkrung shăngun 
nna, tinang a shăra hpe găloi mung jum tek da nga ai. Tsawra myit sha kunghpan ai wa a măbyin 
rai nna, htani htana ngam nga na rai nga ai- Rom 8:35-39, 1Kor 13:8-11, Yer 31:3. 

C. Ning shawng aten kaw na hpang nna, htani htana nhtoi ni kaw na hpang let, măsum lăngai Kărai gaw 
htani htana kaw na aten kăta de du shang wa na mătu, Belehem mărē hta măsha lăngai hku nna, shăngai 
ai mărang e shinggyim rudi kăta de Mădu a Kărai rudi hte rau du shang wa na mătu hkyen lăjang wu 
ai- Mik 5:2. 
1. Shinggyim rudi hkamla ai lam a yaw shăda lam gaw Kărai Kăsang hpe măsha kăta de la sa wa let, 

Kărai Kăsang hpe măsha byin wa shăngun nna, dai zawn măsha hpe nawku hkam ai shăra hta nrai, 
Mădu a asak hta, Mădu a măbyin măsa hta Kărai byin wa shăngun na mătu rai nga ai. Mădu gaw 
măsha ni a mărang e nawku hkam na mătu Mădu a nawku hkam Baw shăra hta shingdaw nlu ai 
Kărai Kăsang rai nga ai, rai tim, anhtē gaw nawku hkam ai shăra hta nrai, asak hta măbyin ni hta 
Kărai rai nga ai.  

2. Măsha hta, măsha kaw na Kărai Kăsang a shămu shămawt ai lam gaw măsha hpe Kărai byin 
shăngun na mătu, măsha hpe nawku hkam ai shăra hta nrai, asak hta măbyin ni hta, gălaw ai lam 
ni hta, dandawng ai lam hta Kărai byin wa shăngun na mătu rai nga ai. “Wēnyi a chyoi pra ai lam 
gaw” anhtē a wēnyi kăta hta kăran kăchyan ya sai rē nga ai măjaw anhtē hte Chyoi pra ai Wēnyi 
gaw Wēnyi lăngai sha rai nga nna (Rom 8:16, 1Kor 6:17), anhtē a Wēnyi gaw ya aten hta “Chyoi 
pra ai wēnyi” byin wa ai (2Kor 6:6). 

3. Dai măjaw, Kărai- Măsha ni hku nna anhtē gaw yawng măyawng lawm ai Wēnyi nlawm ai sha 
kăning rē ai amu mung nmai gălaw ai, kăning rē ai măsa lam hpe mung nmai hpăran ai, (snr) kăning 
rē ai ra gădawn lam hpe mung nmai jăhpring shăzup ai. Dai ni anhtē la lang ra na lam gaw Chyoi 
pra Wēnyi a shămu shămawt lam hta gălaw ai lam hte Chyoi pra ai Wēnyi a shămu shămawt lam 
hpe anhtē a shămu shămawt lam hta nga nga shăngun ai lădat rai nga ai- Shr 22:17a, Rom 8:4, Gal 
5:25, Rom 1:9, Hpi 3:3, mădun- Ezk 1:15-21. 

4. Kăsa laika hta măsha gaw Kărai Kăsang a shămu shămawt ai lam hta amu gălaw nna, Kărai Kăsang 
gaw măsha a shămu shămawt ai lam hta amu gălaw wu ai. Dai măjaw kăsa ni gaw shămu shămawt 
ai Kărai Kăsang, gălaw ai lam hta nga ai Kărai Kăsang ni byin wa ai- 16:6-10. 

III. Anhtē gaw nawku hkam ai shăra hta nrai, asak hta, măbyin hta Kărai byin wa ai lam gaw htani 
htana lai was ai prat kaw na Mădu gaw anhtē hpe chyoi pra ai lam byin na mătu lăta la lam, kăsha 



aya hpe anhtē hpe tau hkrau măsat tawn ya ai mărang e Kăwa Kărai Kăsang gaw nnan hpang dat 
ya nga ai. Kărai seng ai kăsha aya mătu Kărai hte seng ai shăchyoi shăpra ya ai lam gaw Kărai seng 
ai yaw mătsing a kăang mădung rai nna, ga shăka ningnan hta hpaw hpyan da ai kăang mădung 
myit yu ai lam rai nga ai- Ehp 1:4-5. 
A. Shăchyoi shăpra hkrum ai gaw chyoi pra na mătu, dai gaw Kărai Kăsang hpang kărang da hkrum nna, 

chyoi pra wu ai Mădu, yu măya rē ai yawng măyawng kaw na nbung ai, lak san rē ai Mădu hku nna, 
Kărai Kăsang a mărang ē byawng bang chyam bra na mătu rai nga ai- 1Pet 1:15-16, Ehp 1:4-5. 

B. Ginding aga gărai nlat yang Hkristu hta anhtē hpe lăta san da ai lam gaw măbyin ni hta Kărai byin wa 
na mătu măra, chyoi pra ai lam byin na mătu rai nga ai (kăji 4). Kărai Kăsang gaw chyoi pra ai lăngai 
sha rē Mădu rai nga ai. Anhtē chyoi pra ai lam byin wa na mătu anhtē hpe Kărai Kăsang gaw Mădu a 
chyoi pra ai măbyin hta anhtē a kăta de găran kăchyan ya ai lam hpe ra nga nna, ndai chyoi pra ai 
măbyin gaw chyoi pra ai Wēnyi anhtē hpe chyoi pra ai lam nga shăngun ai chyoi pra ai dat măbyin 
byin wa ai (2Pet 1:4, Heb 12:14). 

C. Anhtē hpe nhpan shi shăloi kaw na Mădu gaw anhtē hpe kăsha aya hta tau hkrau măsat tawn ta ai lam 
gaw anhtē, asak hta Kărai byin wa na mătu rai nga ai (Ehp 1:5), anhtē gaw Kărai Kăsang a kăsha ni 
byin wa na mătu anhtē gaw Kărai Kăsang a asak hpe anhtē a măbyin kăta de găran kăchyan ai mărang 
e Kărai Kăsang a shăngai ai hkrum lu na rai nga ai (Yhn 1:12-13, 3:6, 1Yhn 5:11-12). 
1. Ehp 1:4-5 hta Kărai Kăsang gaw anhtē hpe Kărai Kăsang a kăsha ni byin shăngun na yaw shăda 

lam a mătu anhtē hpe chyoi pra ai ni byin shăngun na mătu lăta da lam hpe hpaw hpyan da ai. 
Chyoi pra ai lam hpe byin shăngun ai lam gaw myit măda lam bandung rē ai Kărai Kăsang a kăsha 
byin shăngun ai măbyin, măhkrun rē ai, dai rai yang shē, anhtē a hkumhkrang mălawm, anhtē a 
măbyin yawng hkra (Rom 8:23) Kărai Kăsang hpang “kăsha byin shăngun ai lam” nga lu na rai 
nga ai (Shr 21:2, 9-11). 

2. Heb 2:10-11 hta Kărai Kăsang hkyēhkrang la lam a hpyen jau bu, shălat ai wa hku nna, hkrungrawt 
ai Hkristu gaw law la ai kăsha ni hpe hpung shinkang kăta de shanhtē hpe shăchyoi shăpra ya ai 
mărang e woi awn nga ai lam hpe hpaw hpyan da ai. 

IV. Kărai seng ai shăchyoi shăpra ai lam gaw Kărai seng ai yaw mătsing hpe gun hpai ai lam hta gawn 
hkang ya ai lam măhkrun rai nna, dai gaw anhtē hpe Kărai seng ai kăsha aya de du shăngun ai lam, 
anhtē hpe Mădu a asak hta, Mădu a măbyin hta (rai tim, nawku hkam ai shăra hta nrai) Kărai 
zawn bung wa na mătu, Kărai a kăsha ni byin shăngun ai lam rai nna, dai zawn hku nna, anhtē gaw 
Kărai Kăsang a dandawng ai lam byin shăngun na mătu rai nga ai. Dai măjaw Kărai Kăsang a 
shăchyoi shăpra hkrum ai lam gaw Kărai seng ai kăsha aya de du shăngun nga ai. 
A. Shăchyoi shăpra ya ai lam gaw gawn hkang ya ai lam măhkrun hta rai nga ai ngu anhtē tsun nga ai lam 

gaw, anhtē hte rau Kărai Kăsang amu a mădang shăgu gaw anhtē hpe shăchyoi shăpra byin shăngun 
ya ai măjaw rai nga ai. Kărai Kăsang yaw mătsing hpe gun hpai ai lam gaw, chyoi pra ai Wēnyi a 
shăchyoi shăpra ya ai mărang e rai nga ai- 1Hte 5:23, Yhn 17:17, Ehp 5:26-27, 1Kor 6:11, 12:3b, Heb 
12:4-14, Rom 8:28-29, Ehp 4:30, 1Hte 5:19, Shr 2:7a, Shk 73:16-17, 25-26. 

B. Nnan hpang ai shăchyoi shăpra ai lam rē ai tam bram ai shăchyoi shăpra ai lam gaw anhtē hpe Kărai 
Kăsang hpang de bai shăga woi na mătu myit mălai ai du hkra rai nga ai- 1Pet 1:2, Luke 15:8-10, 17-
21, Yhn 16:8-11. 

C. Shăra măsa hte seng ai shăchyoi shăpra ya ai a nnan hpang shăngai ya ai shăchyoi shăpra ya ai lam 
gaw Hkristu a sai hte rai nna, anhtē hpe Adam kaw na Hkristu hpang de htawt sit ya na mătu rai nga 
ai- Heb 13:12, 9:13-14, 10:29. 

D. Ding hkrai hte seng ai shăchyoi shăpra ya lam a nnan hpang rē ai shăngai ya ai shăchyoi shăpra ya ai 
lam gaw anhtē hpe anhtē a wēnhyi kaw na ningnan gram ya nna, yup bak măsha rē ai anhtē hpe Kărai 
Kăsang a kăsha ni- Kărai seng ai asak hte măbyin hte rau ningnan hpan da ai lam byin shăngun ai- 
Yhn 1:12-13, 2Kor 5:17, Gal 6:15. 

E. Hkritung myit hte seng ai jăsan jăseng ya ai lam a mătut nna, byin nga ai ningnan gram ya ai jăsan 
jăseng ya ai lam gaw anhtē na nyan kaw na anhtē myit a daw lam ni yawng du hkra anhtē a myit hpe 
ningnan gram ya nna, anhtē a myit hpe Kărai Kăsang hpang da ai ningnan a daw lam ni byin shăngun 
ai – Rom 12:2b, 6:4, 7:6, Ehp 4:23, Ezk 36:26-27, 2Kor 4:16-18. 

F. Shăni shăgu na jăsan jăseng lam ngu ai arawn asam gălai ya ai jăsan jăseng ya ai lam gaw anhtē hpe 
Hkristu a dat măbyin a kăta na nsoi nsa măbyin lam hte seng ai bai măhkri shawn ya nna, Hkristu a 



hkrung ai hkrumhkrang a daw shan hku ningnan măhkri shawn ya ai lam rai nga ai- 1Kor 3:12, 2Kor 
3:18. 

G. Hkrang bang ya ai jăsan jăseng ya ai lam rē ai hkrang bung shăngun ai jăsan jăseng ya ai lam gaw 
anhtē hpe Hkristu a dandawng ai lam byin shăngun na mătu, hpung shingkang dandawng ai Hkristu a 
hkrang nsam hta hkrang bang ya ai. Anhtē hkrang bung ai lam gaw Kărai seng ai asak hta, anhtē 
kunghpang wa ai rai nna, de a mărang e anhtē gaw Kărai Kăsang a Kărai rudi hta hpring hkra shang 
lawm nna, Mădu a Kărai seng ai dat măbyin hpe mădu ai lam hta ngang kang shăngun nga ai- Rom 
8:28-29, Heb 6:1a. 

H. Ngut krē hpring tsup ai jăsan jăseng ya ai lam rē ai hpung shingkang dandawng shăngun ai jăsan jăseng 
ya ai lam gaw anhtē a hkumhkrang hpe mawn nsam gălai shai nna, anhtē hpe hpring tsup ai lam hta, 
hpung shingkang hta Hkristu a dandawng ai ni byin na mătu hkumhkrang hpe hkrang shaw ya ai- Hpi 
3:21, Rom 8:23. 

V. Kărai seng ai hkritung myit hte seng ai jăsan jăseng ya ai lam gaw asak jaw ai, jăsan jăseng ya ai, 
ga shăga ai chyoi pra ai Wēnyi hku nna, Hkristu a mărang e gun hpai ai lam rai nga ai- 1Kor 15:45b, 
1Hte 5:23, Ehp 5:26. 

A. Asak jaw ai Wēnyi hku nna, Hkristu gaw hpung hpe mungga hka hte kăshin ya hku nna, jăsan 
jăseng ya ai mărang e shi hpe kăshin ya wu ai. Kărai seng ai hkapla lam hku ndai shăra na hka gaw 
lwi nga ai hka hku shingdaw da ai Kărai Kăsang a lwi nga ai asak hpe mădi mădun nga ai (Pru 
17:6, 1Kor 10:4, Yhn 7:37-39, Shr 7:17, 21:6, 22:1,17), Ya anhtē gaw dai zawn kăshin ya ai măbyin 
hta nga nga nna, dai gaw hpung hpe jăsan jăseng ya ai lam hte măra ana ahkya ni hte tsai na mătu 
rai nga ai. 

B. Ehp 5:26 kaw na kăshin ya lam mătu Grēek ga si hta ading tawk lăchyum hku nna, ntsin htung rai 
nga ai. Ga shăka dingsa hta hkingjawng agi ni gaw shanhtē a dinghta ga hte seng ai agang chyălang 
rē ai lam hpe kăshin ya na mătu ntsin htung hpe jăi lang ma ai (Pru 30:18-21). Lăni hte lăni, 
jăhpawp mănap kaw na shăna măga ni hta anhtē gaw mungga hpang wa nna, mungga hka a ntsin 
htung mărang ē kăshin hkam ra ai.  

C. Pawlu gaw mungga hte dai a kăshin ya ai măbyin lam hpe tsun ai shăloi Grēek ga hku Rhema hpe 
jai lang tawn ai (Ehp 5:26). Logose gaw shinggan daw hta chyum laika hpe mătsing da ai Kărai 
Kăsang a mungga rē ai. Rhema gaw anhtē hpang laklai ai măbyin ni hta tsun ai Kărai Kăsang a 
mungga a ga rai nga ai (Mrk 14:72, Luk 35:38, 5:5, 24:1-8). 

D. Asak jaw ai Wēnyi hku nna, Hkristu gaw ga shăga ai Wēnyi rai nga ai. Mădu tsun ai yawng gaw 
anhtē hpe kăshin ya ai mungga nan rai nga ai. Ndai gaw găloi mung grin nga ai Logose hpe tsun 
ai nrē ai sha, kălang ta byin ai ga, Mădu Kărai gaw anhtē hpang ya nan tsun ai ga rē ai Rhema hpe 
ngu nga ai – Mht 4:4, Yhn 6:63, Shr 2:7, 22:17a, mădun- Esa 6:9-10, Mht 13:14-15, Ksa 28:25-
31. 

E. Rhema gaw anhtē hpang dinghkrai hte seng ai, ading tawk hku nna, mărai lăngai ngai hpe hpaw 
hpyan da nga ai. Dai gaw anhtē hpăran hpărēng na mătu ra nga ai lam, anhtē kăshin gămun hkam 
na mătu ra nga ai hpe mădun nga ai (măgri ntsin htung gaw htoi ala nna, mădun ya ai jamna(pat) 
rai nga ai- Pru 38:8). Anhtē yawng a mătu ahkyak dik ai lam gaw ndai rai nga ai- dai ni Kărai 
Kăsang gaw shi a ga hpe anhtē hpang tsun nga ai kun? – Shr 2:7, 1Sam 3:1, 21, Amo 3:7. 

F. Anhtē găloi mung mănu shădan ai lăngai sha rē ai lam gaw Mădu Kărai anhtē hpang dinghkrai hte 
seng ai, ading tawk hku nna, dai ni du hkra ga shăga nga ding yang rai nga ai. Tengman ai asak hta 
kăba ai lam gaw anhtē ni, Kărai Kăsang kaw na ga hpe ading tawk lu la ai ntsa hta mădung rai nga 
ai. Anhtē hta Mădu a ga shăga ai sha tengman ai wēnyi hte seng ai mănu dan ai lam rai nga ai- Heb 
3:7-11, 15, 4:7, Shk 95:7-8. 

G. Anhtē kyuhpyi ai lam a kăang mădung ang ai lam gaw anhtē hta Mădu Kărai a ga shăga ai lam hpe 
myit mărin nna, dai gaw anhtē hpe Mădu a Kărai hte seng ai kăsha aya hpe lu la na mătu Mădu a 
myit măsin ra shărawng awng ai hku nna, Mădu a yaw mătsing ngut krē hpring tsup na mătu dang 
di shăngun ai- Luk 1:38, 10:38-42, Ehp 1:5. 

H. Grai nna, ta tut lam hku tsun ga nga yang, Mădu Kărai a man gaw Mădu a ga shăga ai lam hte 
lăngai sha rē ai. Mădu ga shăga ai aten shăgu anhtē kăta hta Mădu a man nga ai lam hpe anhtē chyē 
na ga ai. Hkristu a ga shăga ai lam gaw asak jaw ai Wēnyi a man nan rai nga ai- mădun Pru 33:12-
17, Heb 11:8 



I. Asak jaw ai Wēnyi hku nna, shănu nga ai Hkristu a ga shăga ai lam gaw kăshin ya ai hka rai nna, 
dai gaw anhtē a măbyin hte hkritung myit hta na dingsa dat măbyin hpe mălai bang ya na mătu 
anhtē hpang dat măbyin ningnan hpe pawng jat ya ai. Ndai kăta na nsoi nsa măbyin lam hte seng 
nna kăshin ya ai lam gaw tengman ai, kăta lam rē ai asak hta gălai shai ya ai lam hpe byin pru 
shăngun nna, dai gaw hkritung myit hte seng ai jăsan jăseng ya ai lam hte hkrang gălai shai ya ai 
lam a tengman ai lam rai nga ai. 

VI. Kărai hte seng ai kăsha aya a mătu, anhtē jăsan jăseng hkrum ai lam gaw jăhtum hku nna, chyoi 
pra ai mărē (Shr 21:2, 10) hte Kărai hte seng ai gumhpawn da ai (kăji 7) hku nna, Yerusalem mărē 
ningnan hta ngut krē hpring tsup ai, ndai gaw Kărai Kăsang nan hkumshan  hta măsha lăngai byin 
wa nna, măsha hpe chyoi pra ai Wēnyi hta Kărai byin wa shăngun let dai zawn sha gumhpawn da 
ai, kăba dik ai Kărai – Măsha (kăji- 3, 22) hpe măsum lăngai Kărai a gumhpawn da ai dandawng 
ai lam, hpung shingkang a mătu lu la ai lam (kăji- 11, 23) a jăhtum chyălai ngut krē hpring tsup ai 
lam rai nga ai. 

